
Bharata-Bharati-Vaibhava Vaishishtyam

భారత-భారతీ-వైభవ  వైశిష్ట్యమ్ 

అస్మాకం భారతీయానాం దశా శోచ్యాఽభవత్ యదా ।
సంస్కృతాం సంస్కృతిం త్యక్త్వా జాతా వైదేశికా  యథా ॥ ౧॥
ఆచార్యవర్యపాదానాం (శ్రీజీనాం )కృపయా లభ్యతేఽఞ్జసా  ।
భారతభారత్యోశ్చ వై వైభవం  యత్ప్రవర్తితమ్ ॥౨॥
సాహిత్యం విపులం లోకే సంస్కృతస్యాపి భారతే ।
భాషాభావార్థగామ్భీర్యైరేతదేవ   హితావహమ్ ॥ ౩॥
కాం దిశీకాం గతాశ్ఛాత్రాః  ఆహిణ్డన్తేఽత్ర   భారతే ।
హితం తథ్యం వచః శ్రోతుం  పరం వక్తా న లక్ష్యతే ॥ ౪॥
శ్రీశ్రీజీభిర్వినా   కోఽత్ర త్రాతా  భవిమతుర్హతి  ।
ఏతత్తైశ్చ  విచార్యైవ  గ్రథితం  లఘుశాస్త్రకమ్  ॥ ౫॥
సర్వేషామేవ లోకానాం హితం తథ్యం సుఖప్రదమ్  ।
విశేషతస్తు ఛాత్రాణాం  పరమోపకృతిప్రదమ్  ॥౬॥
అనుశాసనహీనా యే ఛాత్రాః  కర్మపథచ్యుతాః ।
సురద్రుశ్చైవ   తేషాం తు గృహస్థానాఞ్చ  కామగౌః ॥ ౭॥
హిమాలయాదినాగానాం గణనా చాపి సత్కృతా ।
సప్తపుర్యశ్చతుర్ధామ , గఙ్గాద్యాః  సరితస్తథా ॥౮॥
దివాకరనిభప్రఖ్యాః  జ్యోతిర్లిఙ్గాస్సృతా   ముదా ।
కరామలకతత్తీర్థ -యాత్రాఫలప్రదాయకమ్   ॥౯॥
ధర్మయుక్తో రాష్ట్రవాదః  కర్మవాదశ్చ నైతికః  ।
రాష్ట్రభక్తిర్హరేర్భక్తిర్మణికాఞ్చనయోగవత్     ॥ ౧౦॥
ఉపదేశవచోఽమూల్యం శివం సత్యం మనోహరమ్ ।
సమ్మతం వేదశాస్త్రాణాం  లోకే చాఽభ్యుదయఙ్కరమ్ ॥ ౧౧॥
ప్రాయః  పదావలీ కాన్తా కోమల గీతికా పరా ।

భారత-భారతీ-వైభవ  వైశిష్ట్యమ్ 

ఈదృగ్విధాన కుత్రాపి  దృశ్యతేఽఞ్జసా  భృశమ్ ॥ ౧౨॥
లఘురూపమిదం శాస్త్రం  గాగరే సాగరీ యథా ।
కింస్విత్ త్రివేణిరూపేణ  సర్వపాపప్రణాశకమ్  ॥ ౧౩॥
రచనా -

వ్యాకరణ-వేదాధ్యాపకః పం. పరశురామశరణ భారద్వాజః
శ్రీనిమ్బార్కాచార్యపీఠం
Introduction to the composition Bharat

Bharati Vaibhavam of Shri Shriji Maharaj

of Nimbarkapeeth.

